
GREINARGERÐ - framhald

7) Fráveitumál:
Í 3. kafla laga nr. 9/2009 um uppbyggingu og rekstur fráveitna er í 8. gr.
getið um fráveitur einkaaðila. Þar segir ,, Þar sem sveitarstjórn nýtir ekki
heimild sína skv. 6. mgr. 4. gr. skal landeigandi sjá til þess að skólp sé
hreinsað og koma á safnkerfi, stofnlögnum og sameiginlegu hreinsivirki
eftir því sem nánar er kveðið á um í deiliskipulagi. Þar sem ekki er til
staðar sameiginleg fráveita skal frárennsli einstakra húsa veitt í
hreinsivirki.

Um er að ræða fráveitu frá þjónustuhúsi og losunarstað hjólhýsa og er
staðsetning rotþrór sýnd á uppdrætti. Almennt gildir um svæðið að
frárennsli skal leitt í rotþró sbr. gr.13.3 í reglugerð um fráveitur og skólp
nr. 798/1999. Frá þrónni skal setja siturlagnir og skal staðið að verkinu
eins og lýst er í leiðbeiningariti nr. 2004:03 frá Umhverfisstofnun;
,,Leiðbeiningar um rotþrær og siturlagnir. Meðferð skólps frá stökum
húsum og litlum fráveitum utan þéttbýlis".

8) Gróður:
Hlíðarnar ofanvið tjaldsvæðið eru að hluta vaxnar birkikjarri og einnig eru
gróðurþyrpingar innan tjaldsvæðisins. Heimilt er að gróðursetja trjá- og
runnagróður innan svæðisins til skjóls- og rýmismyndunar. Yfirbragð
gróðurs skal vera í samræmi við náttúrulegt birkikjarr sem víða finnst
innan sveitarinnar þ.e. birki, reyni og lágvaxinn víðir í óreglulegum
þyrpingum.

9) Vatnsveita:
Kalt og heitt vatn er lagt frá vatnsveitu hótelsins og skal lagt í lagnabelti
skv. uppdrætti eða sem næst því.

10) Rafveita:
Rafveita er lögð frá spennistöð sem er neðan við Geysisstofu og skal lagt
í lagnabelti skv. uppdrætti eða sem næst því.

11) Byggingarskilmálar:
Heimilt er að byggja tjaldsvæðishús, allt að 150m² að stærð innan
byggingarreits sem sýndur er á skipulagi. Hús skal vera á einni hæð og
hámarkshæð að mæni mælt frá gólfplötu skal vera að hámarki 5,5m. Í
þjónustuhúsi skal vera aðstaða fyrir tjaldgesti s.s. eldhús, snyrtingar,
sturtur ofl. Einnig getur þar verið geymsla og lítil verslun með ýmsan
viðlegubúnað og lítil íbúð fyrir tjaldvörð.

Nýr vegur

Kjarrgróður, staðsetning leiðbeinandi

GREINARGERÐ

Í samræmi við skipulagslög nr. 73/1997 m.s.br., er óskað eftir samþykki á
tillögu að nýju deiliskipulagi á landi því sem skilgreint er sem tjaldsvæði
vestan við hverasvæði í Haukadal. Svæðið er um 3,6ha að stærð og er
leiguland úr landi Laugar sem er í eigu ríkisins. Rekstraraðili og leigjandi
lands undir tjaldsvæðið er Hótel Geysir.

1) Gildandi skipulög og teiknigrunnur
Ekki er í gildi deiliskipulag fyrir tjaldsvæðið en til er lóðarblað frá 4. júlí
2006 þar sem útmörk svæðisins koma fram. Fjarlægð frá miðlínu
þjóðvegar í mannvirki innan tjaldsvæðis er meira en 30m.

2) Landnotkun samkvæmt aðalskipulagi:
Í gildi er aðalskipulag Biskupstungnahrepps 2000-2010. Samkvæmt
aðalskipulaginu er tjaldsvæðið skilgreint sem opið svæði til sérstakra
nota og er deiliskipulagið því í fullu samræmi við það.

3) Núverandi ástand:
Tjaldsvæðið hefur verið starfrækt á þessu svæði í langan tíma og er það
á grassvæðum sem áður voru tún. Tvær aðkomur hafa verið að svæðinu,
ein að bænum Laug og önnur að núv. bílastæði og salernishúsi. Núv.
salernisaðstaða er lítil og fábrotin og ekki talin fullnægjandi lengur miðað
við þann fjölda sem gistir orðið á svæðinu. Nokkur tré hafa verið
gróðursett í jaðar túna á undanförnum árum til skjólmyndunar og er
fyrirhugað að halda áfram að styrkja gróðurmynd svæðisins með
staðbundnum trjátegundum (birki, reynir, víðir).

4) Fornminjar
Deiliskipulag þetta skal senda minjaverði Suðurlands til umsagnar. Minnst
skal á 13. grein Þjóðminjalaga en þar segir: Nú finnast fornleifar sem áður
voru ókunnar og skal finnandi þá skýra Fornleifavernd ríkisins frá
fundinum svo fljótt sem unnt er. Sama skylda hvílir á landeiganda og
ábúanda er þeir fá vitneskju um fundinn. Ef fornleifar finnast við
framkvæmd verks skal sá sem fyrir því stendur stöðva framkvæmd uns
fengin er ákvörðun Fornleifaverndar ríkisins um hvort verki megi fram
halda og með hvaða skilmálum.

5) Markmið deiliskipulags:
Markmið deiliskipulagsins er að stórbæta salernisaðstöðu við tjaldsvæðið
og koma upp aðstöðu f. tjaldvörð. Í nýju þjónustuhúsi verða neyðarsalerni
sem opin eru allan sólarhringinn. Það er og verður því eina salernið sem
þjónar 24 tíma hlutverki í uppsveitum Árnessýslu. Salernið mun því nýtast
fleiri ferðalöngum en bara tjaldgestum. Einnig er áformað að bæta
stígakerfi innan tjaldsvæðisins og stórbæta aðstöðu fyrir húsbíla og
hjólhýsi með uppsetningu raftengla og losunaraðstöðu þeirra á seyru.

6) Aðkoma:
Einungis verður ein aðkoma að svæðinu. Sú vestari, að Laug, verður lögð
af og er það í samræmi við áherslur Vegagerðarinnar um að fækka
vegtengingum inná þjóðvegi landsins. Bílastæði verða framan við
þjónustuhús en hægt verður að aka innan svæðis að Laug og
neðanliggjandi tjaldsvæðis.

Núverandi byggingarNúv. vegur aflagður

Ný hús til skýringar Lagnabelti

